
	తే.	
పనస ఘనసార కదళికా ప్రముఖవివిధ, ఫలకుసుమగుచ్ఛకిసలయభరనమత్ప్ర

కృష్ణభూజాతజాతప్రకీర్ణ మగుచు, వఱలుఁ దత్తీరమున నొక్కవనము తరుణి.

	మ.	
సరసీనిర్మలనీరబిందుకణముల్ సమ్యగ్గతిం బూని వి

స్ఫురదారామలతాంతసౌరభరజఃపుంజంబుఁ గైకొంచు ని

ర్భరమందానిలశాబకప్రకరముల్ పల్మాఱు నక్కోనలోఁ

దిరుగుం బాంధజనశ్రమాసహరణోద్వృత్తిం బ్రకాశించుచున్.

	తే.	
తరుణీ నీ వచ్చటికి నేఁగి తత్తటాక, నీరముల స్నాన మొనరింప నీకు ఫలము

చేతి కబ్బును బొ మ్మంచుఁ బ్రీతిఁ జెప్పి, యంత నంతర్హి తుం డయ్యె నాద్విజుండు.

	వ.	
అని కుంభసంభవుండు శౌనకమునీంద్రునకుం జెప్పిన నతం డతని నవ్వలికథావిధానం

బెట్లని యడుగుటయును.

	శా.	
పారావారవిహార హారహిమరుక్పాటీరడిండీరమం

దార క్షీర తుషార పారద మరుద్గంధేభ తారా సుధా

పూరేందూపల హీర సార శరదంభోదాభ్రగంగానదృ

గ్గౌరస్ఫారయశఃప్రసార హితసంఖ్యావత్కులోద్ధారకా.

	క.	
శంఖార్బుదసంఖ్యాహిత, పుంఖప్రాణాపహరణ భూరిరణాంచ

ఛ్ఛంఖగదాచక్రాయుధ, శంఖాణీకృతపరిష్ఠ గరుడశ్రేష్ఠా.

	మాలిని.	
కథితశుభచరిత్రా కంజమిత్రాబ్జనేత్రా

మథితఖలసమాజా మండితాఖండతేజా

పృథులగుణవిహారా కృత్తమత్తారివీరా

ప్రథనవిగతశంకా పక్షిరాజోజ్జ్వలాంకా.



	 103





గద్యము. ఇది శ్రీమత్కుక్కుటేశ్వరకరుణాకటాక్షనిరీక్షణసంలబ్ధసరసకవితాసామ్రాజ్య

ధురంధర ఘనయశోబంధుర కౌండిన్యసగోత్రపవిత్ర కూచిమంచిగంగనామాత్యపుత్త్ర

సకలసంస్కృతాంధ్రలక్షణకళాకౌశలాభిరామ

తిమ్మకవిపార్వభౌమప్రణీతం బైనసర్పపురక్షేత్ర

మాహాత్మ్యం బనుపుణ్యచరిత్రంబునందు

ద్వితీయాశ్వాసము.

		 ఈ పేజీలో చివరి మార్పు 28 నవంబరు 2022న 21:03కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.



		గోప్యతా విధానం
	వికీసోర్స్ గురించి
	అస్వీకారములు
	Code of Conduct
	వృద్ధికారులు
	గణాంకాలు
	కుకీ ప్రకటన
	మొబైల్ వీక్షణ



		[image: Wikimedia Foundation]
	[image: Powered by MediaWiki]





		

	
 

 

		
		

Toggle limited content width







